
Útdráttur 

Klæðnaður er eitt helsta verkfæri manneskjunnar við persónusköpun en þegar við klæðum 

okkur, skreytum og förðum gerum við það eftir flóknum skrifuðum og óskrifuðum reglum 

sem eru mjög mismunandi fyrir kynin. Í þessari ritgerð ætla ég að skoða mismunandi 

klæðnað kynjanna, hverjar eru afleiðingar þess að klæðnaður og útlit kynjanna sé ólíkt og 

hvort einhver breyting er að eiga sér stað í kvenklæðnaði í dag. Rannsóknarspurningin mín 

er sú hvort að konur geti barist fyrir jafnrétti í nafni feminismans á meðan þær gangast að 

einhverju leyti við kvenleikanum og óskrifuðum útlitsreglum.  

Kvenleikinn hefur haft mikil áhrif á það hvernig konur eru flokkaðar, gagnrýndar 

og dæmdar í vestrænum samfélögum. Mismikill munur hefur verið á klæðnaði kynjanna í 

gegnum árin en ég stikla á stóru í tískusögu kvenna í þessari ritgerð. Ég fjalla stuttlega um 

mismun á klæðnaði kynjanna, hvernig fólk skilgreinir sig eftir kyni í klæðaburði og það 

hvernig við erum þjálfuð í að greina kyn manneskju einungis út frá klæðnaði hennar. 

Afleiðingar þessarar tvískiptingar geta verið margvíslegar. Miklu meiri kröfur eru 

gerðar til kvenna um að líta vel út, aga sig í útliti, hegðun og klæðnaði og þessi ögun er 

þess valdur að konur hafa almennt minna sjálfstraust er karlar. Þessi skortur á sjálfstrausti 

getur haft alvarlegar afleiðingar fyrir þessar konur, þær gætu til dæmis fengið lægri laun 

heldur en karl í sömu stöðu, eru fáar í stjórnunarstöðum og minna mark er tekið á þeim 

inna vinnustaðsins sem utan.  

Ég tek fyrir nýleg dæmi úr fræðigreinum, rannsóknum og pistlum um það hver 

tengsl tísku og femínisma eru, hvernig þessi tvö fyrirbæri vinna saman og hvernig ekki en 

mjög skiptar skoðanir eru um hlutverk tísku innan feminisma. Sumir telja tísku og 

kvenleika verða að víkja til þess að konur nái jöfnum réttindum á við karla en aðrir telja 

tísku og kvenleika stóran þátt í því hvernig konur skilgreina sjálfar sig og miðla 

persónuleika sínum. 

 Ég ég tek viðtal við fatahönnuðinn Katrínu M. Káradóttur og vitna í skrif um og 

eftir tískubloggarann Leöndru Medine til þess að fá þeirra sjónarhorn á tískuna og hvernig 

hún er mögulega að þróast. Eins fjalla ég stuttlega um fatahönnuði og þeirra hlutverk innan 

þessa alls. Það virðist vera að eiga sér vitundarvakning um stöðu kvenleika og tísku og 

margt er í umræðunni í dag en við eigum vissulega langt í land og margt þarf að koma 

saman til þess að konur geti klætt sig eins og þær vilja án þess að eiga á hættu að vera 

dæmdar fyrir útlit sitt og klæðnað.  

  



 
4 

 

 

 

Efnisyfirlit 

Inngangur .................................................................................................................................. 5 

1. Saga ..................................................................................................................................... 9 

2. Mismunur á klæðnaði kynjanna .................................................................................... 12 

3. Tískan og hið karllæga augnaráð .................................................................................. 15 

4. Tískan og feminisminn .................................................................................................... 19 

5. Hvernig er staðan í dag? ................................................................................................. 23 

Lokaorð ................................................................................................................................... 27 

Heimildaskrá ........................................................................................................................... 29 

Myndaskrá .............................................................................................................................. 31 



 
5 

Inngangur 

Mannlegt auga er eins miskunnarlaust og myndavélin. Það ætti alltaf að sjá yður í 

fegrandi stellingum.
1
 

Karlar eru frá Mars og konur frá Venus. Mesta grundvallarskipting 

mannkynsins er í tvö kyn, karlkyn og kvenkyn, þar sem karlkynið er og hefur 

verið ráðandi. Við skilgreinum okkur eftir kyni og notum til þess ýmsar leiðir 

í atgervi og hegðun en ekki síst það sem við klæðum okkur og skreytum 

líkama okkar með. Manneskjan verður að klæðast fatnaði til þess að halda á 

sér hita, kæla sig, skýla sér gegn veðri og vindum og til þess að hylja nekt 

sína. Klæðnaður er einnig mesta grundvallarverkfærið til persónusköpunar 

sem fólk notar til að aðgreina sig frá eða samsama sig með öðrum.
2
 

Klæðnaður og tíska hafa tekið miklum breytingum síðustu þúsundir ára 

en það sem orðið hefur meira og meira áberandi, ekki síst síðan á 20. öldinni, 

er mjög mismunandi klæðnaður kynjanna. Mjög flóknar skrifaðar og 

óskrifaðar reglur eru til um hvernig við eigum að klæða okkur eftir kyni og 

þessar reglur gilda allt okkar líf. Femínistar og baráttukonur fyrir 

kvenréttindum hafa í gegnum árin gagnrýnt klæðnað kvenna óspart en einnig 

notað hann í baráttu sinni. Dæmi um þetta eru buxurnar sem sumar konur 

klæddust snemma á tuttugustu öldinni og brjóstahaldarabrennurnar sem 

haldnar voru á sjöunda áratugnum.  

Klæðnaður kvenna hefur helst verið gagnrýndur fyrir að vera óhentugur, 

hamlandi og of kynferðislegur. Í dag er hinsvegar miklu meira svigrúm fyrir 

konur, þær mega leyfa sér meira en samt sem áður eru undirliggjandi og 

tvíræðar kröfur, konur eiga að vera kynþokkafullar á smekklegan hátt, mála 

sig en ekki of mikið, hugsa um útlitið en ekki of mikið og dansa á þessari fínu 

línu á milli hófsams og druslulegs klæðaburðar. 

                                                 
1 Mildred Graves Ryan, Föt og Fegurð, Bókfellsútgáfan, Reykjavík, 1950, bls. 21. 

2 Mildred Graves Ryan, 1937, bls. 13. 

Er takmark yðar að vera fögur, yndisleg og heillandi? Auðvitað. Meira að segja 

undrist þér, að ég skuli spyrja svo barnalega. En ég skal segja yður hvers vegna 

ég geri það; ég er hrædd um, að þér teljið þetta svo sjálfsagt, að þér gleymið að 

athuga, hversu áríðandi það er.
3
 

 

Þessi kafli er úr bókinni Föt og fegurð sem kom fyrst út árið 1937 en 

var þýdd á íslensku 1950. Bókin segir konum og stúlkum hvernig þær eigi að 

klæða sig og skreyta eftir líkamslögun, andlitsfalli og limaburði og hvernig 

þær eigi að snyrta sig og hegða sér. Ég las þessa bók oft þegar ég var yngri og 

hló að því hversu gamaldags hún væri. Höfundurinn telur upp fjölmarga galla 

kvenlíkamans og kennir lesandanum hvernig hún á að fela gallana (áberandi 

bakhluti, signar axlir, lítið nef, gildir ökklar o.s.frv.) og ýta undir kostina 

(grannir leggir, mjótt mitti og ávalar mjaðmir). Lesandinn fer ósjálfrátt að 

grandskoða eigin líkama og efast um ágæti hans; er ég með ferkantað andlit? 

Er ég framsett? En þegar ég varð eldri og fór að lesa tímarit ætluð konum 

komst ég að því að þessar leiðbeiningar um hið fullkomna útlit eru þeim mun 

meiri í dag. Nútíma læknavísindi hafa jafnframt orðið til þess að konur geta 

lagst undir hnífinn og breytt líkama sínum, stækkað brjóst, minnkað maga, 

lagað nef og svo framvegis. Allt til að uppfylla þessa staðalímynd hinnar 

fullkomnu konu sem er ekki til nema í ímyndun okkar. 

Fyrir utan hormón og kynfæri eru líkamar karla og kvenna nokkurn 

veginn eins. Eins eru líkamar kvenna innbyrðis mjög mismunandi sem og 

líkamar karla innbyrðis svo þessi skipting í tvennt er í raun ofur einfölduð. 

Það hefur tíðkast alla tíð að skilgreina konuna út frá manninum, hún er frávik 

frá honum. Aðal kennslubókin í líffærafræði, Gray’s Anatomy sem var kennd 

í bandarískum háskólum í yfir 100 ár sýndi mannslíkamann sem 

karlmannslíkama en kvenlíkamann aðeins þegar hann var öðruvísi á einhvern 

hátt.
4
 Líkamar kynjanna eru að sjálfsögðu mismunandi að mörgu leyti en það 

er enginn mismunur á þeim félagslega fyrr en félagslegum gildum er hlaðið á 

                                                 
3 Mildred Graves Ryan, 1937, bls. 9.  

4 Judith Lorbe,, Believing is Seeing: Biology as Ideology, Gender and Society, 1993, bls. 20. 

þá
5
 en það gerist strax við fæðingu og jafnvel fyrir hana. Konur og stelpur 

verða kvenkyns og karlar og strákar karlkyns og skýr skil eru gerð þar á milli. 

Börn fæðast í heiminn og er um leið skipað ákveðið kynhlutverk sem þau lifa 

eftir allt sitt líf.
6
 Það er í raun ekki líffræði sem ræður uppeldi okkar heldur 

félagsleg og menningarleg gildi. Kröfur eru gerðar til beggja kynja en þær 

geta verið mjög mismunandi. 

 Fyrir tilstilli kvenréttindahreyfinga og femínistabaráttu hafa konur náð 

langt í jafnréttisbaráttunni en betur má ef duga skal. Konur í vestrænum 

samfélögum hafa það almennt miklu betra en áður fyrr og þær hafa mikla 

stjórn á eigin lífi og högum, fá fleiri tækifæri í lífinu og vegnar betur, en á 

sama tíma hafa kröfurnar um fullkomið útlit aukist. Margir femínistar hafa 

reynt að komast til botns í kvenleikanum, hvort við þurfum hann yfirhöfuð og 

hvað það þýðir að gangast við honum. Geta konur kallað sig femínista og 

barist fyrir auknum réttindum sínum á sama tíma og þær gangast að 

einhverju leyti við óskrifuðum reglum feðraveldisins um kvenleika? 

 Til þess að svara þessari spurningu ætla ég fyrst að fjalla í mjög stuttu 

máli um sögu klæðnaðar frá 19. öld og fram til  okkar tíma og hvernig 

klæðnaður hefur orðið fyrir áhrifum frá því hvernig tíðarandinn var og hver 

staða kvenna var á hverjum tíma. Því næst fjalla ég stuttlega um mun á 

klæðnaði kynjanna í dag. Síðan fjalla ég um tísku sem verkfæri til þess að 

beita útlitskröfum á konur og hvaða áhrif þessar útlitskröfur hafa á þær. 

Þvínæst tek ég fyrir nýlegar greinar um femínista og viðhorf þeirra til tísku og 

kvenleika ásamt því að fjalla um nýlega rannsókn á femínistum sem reyna að 

gera kvenleikanum skil í hversdagslífi sínu. Í síðasta kaflanum fjalla ég um 

það hver staða kventísku er í dag og hvernig hún er ef til vill að breytast. Í 

lokaorðunum ætla ég að svara rannsóknarspurningunni sem ég varpaði fram 

hér að ofan, benda á þá þætti sem hafa áhrif og hvað mætti betur fara og sýna 

                                                 
5 Joanne Entwistle, The Fashioned Body: Fashion, Dress and Modern Social Theory, Polity Press,        

 London, 2000, bls. 19.  

6 Entwistle, 2000, bls. 140-143. 

fram á að þó að langt sé í land virðumst við vera að færast í þá átt að konur 

geti klætt sig og litið út eins og þær vilja og að vitundarvakning sé að eiga sér 

stað í þessum efnum.  

1. Saga 

 Mannskepnan er eina dýrið sem notar föt til þess að skýla líkama 

sínum. Fatnaður hefur þróast í þúsundir ára og miklar breytingar og framfarir 

orðið á honum, ekki síst þegar litið er á vestræn samfélög.
7 
Klæðnaður getur 

sagt mikið til um hver þú ert og hvað þú gerir en á seinni árum hefur félagsleg 

merking klæðnaðar minnkað og máðst út með auknum kaupmætti og tilkomu 

nútíma tískukerfisins á sama tíma og öðruvísi merkingar koma fram og hverfa 

með tískustraumum. 

 Í gegnum tískusöguna hafa snið, efni, silúettur og tækni til fatagerðar 

breyst mikið, ekki síst á tuttugustu öldinni. Meiri tækniframfarir og 

upplýsingaflæði hafa orðið til þess að tískan breytist á hálfs árs fresti og 

jafnvel oftar.  Tískuiðnaðurinn reiðir sig á þessa gríðarlegu endurnýjun og 

neytandinn þarf alltaf eitthvað nýtt í fataskápinn. 

 Mismikill munur hefur verið á karla- og kvenfötum í gegnum tíðina, þó 

alltaf hafi verið skýr skil þar á milli. Í gegnum tískusöguna hefur mörgum 

leiðum verið beitt til að breyta lögun líkamans, ýkja form hans og jafnvel 

hefta hann. Oftast bar mikið meira á þessu í kvenfatnaði þó að það hafi líka 

þekkst að karlar reyrðu á sig lífstykki eða klæddust sokkabuxum til þess að 

sýna granna leggina. Háls kvenna átti að sýnast langur, brjóstin áttu ýmist að 

vera þrýstin og stór, ýtt saman í eitt, oddhvöss eða reyrð niður, mittið mjótt 

(eða ekki til staðar), mjaðmirnar ávalar (eða beinar) og fótleggirnir grannir og 

fæturnir litlir.
8

 Mikið af þessum fatnaði var gríðarlega hamlandi fyrir 

konurnar sem gengu í honum, það gat tekið marga klukkutíma að komast í 

korselett, krínólín og kjól, konur gátu vart andað í lífstykkjunum, það leið 

                                                 
7 Akiko Fukai, Fashion – A History from the 18

th
 to the 20

th
 Century, Volume II: 20

th
 Century, The 

 Collection of the Kyoto Costume Institute og Taschen, 2005, bls. 326. 

8 Harold Koda, Extreme Beauty: The Body Transformed, Metropolitan Museum of Art, New York, 

 2005, bls. 9. 



 
10 

ítrekað yfir þær og ómögulegt var að vinna nokkurt verk íklædd þeim. 

Hefðarkonur áttu að líta út fyrir að þær gætu ekki unnið, þær höfðu þræla og 

þjónustufólk sem sá um allt í kringum þær
.9
 

 Buxur fyrir konur komu fyrst fram um 1850, þá í tengslum við 

kvenréttindabaráttu þess tíma. Þær kölluðust Bloomers og voru víðar buxur 

sem konur klæddust undir víðu hnésíðu pilsi.
10

 Þessar buxur ögruðu 

viðteknum hefðum kirkjunnar um að karlar einir ættu að ganga í buxum og 

voru gagnrýndar fyrir að draga athygli að leggjum kvenna. Buxurnar fengu 

ekki mikið fylgi þar sem konur sem gengu í þeim voru um leið flokkaðar sem 

kvenréttindasinnar, sem var ekki eftirsóknarvert á þessum tíma.
11

  
 

 Mjög áhugavert er að skoða hvernig fatnaður kvenna breyttist á 

umrótatímum innan kvenfrelsisbaráttunnar. Í fyrstu heimsstyrjöldinni tóku 

konur við karlastörfum og klæðnaður þeirra varð hentugri til vinnu. Pils 

styttust og flíkur urðu einfaldari og praktískari. Á millistríðsárunum kepptust 

konur við að útrýma kvenlegum línum sínum og vildu helst líta út eins og 

strákar og voru kallaðar La garçonne eftir því. Konur reyktu, drukku og 

dönsuðu við jass. Með auknum kaupmætti millistéttarinnar jókst eftirspurn 

eftir tískufatnaði og tískan fór að breytast hraðar því allir sóttust eftir því 

nýjasta hverju sinni. Coco Chanel var mjög vinsæl á þessum tíma en hún 

hannaði afslappaðan tískufatnað fyrir konur og sótti innblástur í 

karlmannafatnað.
12

 

 Eftir seinni heimsstyrjöldina þegar karlmennirnir komu heim og tóku 

við störfum kvenna á vinnumarkaðinum komu aftur fram kvenlegar línur, mjó 

mitti, háir hælar og barnsburðarmjaðmir á sama tíma og konur voru hvattar til 

að taka sér aftur stöðu sína sem húsmóðirin á heimilinu. Með aukinni áherslu 

á ungan aldur og auknum kaupmætti ungra kvenna á sjöunda áratugnum 

                                                 
9 Entwistle, 2000, bls. 162.  

10 Entwistle, 2000, bls. 164. 

11 Entwistle, 2000, bls. 165. 

12 Akiko Fukai, 2005, bls. 327-328. 

styttust pils, snið urðu beinni, litir mikið notaðir og buxur urðu 

hversdagsklæðnaður fyrir konur. Á þessum tíma komu fyrst fram hugmyndir 

um eins klæðnað fyrir konur og karla, „unisex“ klæðnað svokallaðan, sem sýn 

á framtíðartísku.
13

 

 Á níunda áratugnum þegar konur fóru af alvöru út á vinnumarkaðinn og 

fóru að gegna stjórnunarstöðum kom fram herraleg kventíska, hið svokallaða 

power-dressing, þar sem konur klæddu sig líkt og karlar til þess að meira 

mark væri tekið á þeim inni á vinnustaðnum. Þessi tíska var innblásin af 

hefðbundinni karlatísku en á sama tíma voru fötin þröng og kynæsandi. 

Nærföt urðu utanyfirföt og kynþokkinn var allsráðandi.
14

 

 Á tíunda áratugnum og enn í dag er mikil áhersla á líkamann, að hann 

sé í góðu formi og líkamsræktarstöðvar spretta upp um allt. Meiri áhersla er á 

nekt en nokkurntíma og fatnaður kvenna er oft mjög þröngur og sýnir allt. 

Líkaminn sjálfur er í raun skreyttur og flíkurnar aðlagaðar að honum í stað 

þess að flíkurnar búi til ný form utan á hann. Hann er skreyttur með 

húðflúrum, skarti er stungið í hann og lagt á hann og farði er mikið notaður.
15

 

 Tíska segir mikið til um tíðarandann hverju sinni og mikið er hægt að 

lesa út úr því hverju fólk kýs að klæðast. Klæðaval og stíll kvenna er oftast 

bundinn því sem til er í búðum hverju sinni en langflestar konur reyna að 

skapa sinn eigin stíl og miðla persónuleika sínum með flíkunum sem þær 

kaupa. Erfitt er að túlka tísku líðandi stundar en það sem er áberandi í dag eru 

miklar öfgar og mikið val. Konur geta keypt sér þægilegar og praktískar 

flíkur, strigaskó og víð föt en líka stutta þrönga kjóla og himinháa hælaskó. 

Það fer í raun eftir persónuleika hverrar og einnar, umhverfi hennar, 

stéttarstöðu og félagslegum aðstæðum. Öll segjum við eitthvað með því sem 

við klæðumst, það að manneskja sé nakin og án klæða segir meira að segja 

eitthvað um hana. 

                                                 
13 Akiko Fukai, 2005, bls. 500-501.  

14 Akiko Fukai, bls. 503. 

15 Akiko Fukai, bls. 504-505. 

2. Mismunur á klæðnaði kynjanna 

 Þó að tíska nú til dags sé miklu meira tvíkynja og umburðarlynd heldur 

en áður (konur í buxum til dæmis) þá er hún á sama tíma algjörlega 

kynjaskipt.
16

 Fatabúðum er skipt í deildir fyrir kynin, haldnar eru tískuvikur 

fyrir hvort kyn fyrir sig og langflestir hönnuðir halda sig við að hanna fyrir 

annað hvort kynið. Hátískuhönnuðir leika sér oft að því að ögra 

kynjahlutverkunum en sú hönnun nær sjaldnast alla leið til kaupandans svo 

það sem verður úr er greinilega kynjaskipt tíska almennings. Föt eru það 

fyrsta sem við tökum eftir þegar við hittum manneskju svo við erum fljót að 

túlka af hvoru kyninu hún er. 

Mynd 1. Hana Pesut. Ljósmynd af fataskiptum. 

Daginn sem ég byrjaði að skrifa þessa ritgerð rakst ég fyrir tilviljun á 

heimasíðu hjá kanadíska ljósmyndaranum Hana Pesut. Hún gaf nýverið út 

ljósmyndabók þar sem hún fær pör til þess að stilla sér upp á tveimur 

myndum, einni venjulegri og svo annarri þar sem pörin eru búin að skipta um 

föt við hvort annað. Stundum tekur maður strax eftir einhverju skrítnu við 

seinni myndina en það fer algjörlega eftir klæðaburði og vaxtarlagi fólksins á 

                                                 
16 Entwistle, 2000, bls. 180. 



 
13 

þeim. Það sem er mest áberandi er þegar karlinn er kominn í kjól, hvað þá 

stuttan kjól. Við erum orðin svo vön því að sjá karlmenn í buxum að okkur 

bregður mjög við að sjá þá íklædda kjólum. Konurnar eru minna áberandi og 

það sýnir okkur vel að það er meira í lagi að konur klæðist karlmannsfötum 

heldur en að karlar klæðist kvenmansfötum. Þó að ég skammist mín fyrir það 

er það fyrsta sem kemur upp í huga minn þegar ég sé margar þessara mynda 

að hér séu samankomin hommi og lesbía á mynd. 

Mynd 2. Ekki eins augljós fataskipti. 

 Klæðnaður kynjanna gerir í því að ýkja líkamlegan mismun þeirra, 

karlar klæðast jakkafötum sem gera þá herðabreiðari og konur klæðast 

gjarnan flíkum sem mjókka á þeim mittið, stækka brjóstin og lengja leggina.
17

 

„Við tilkynnum kyn okkar þegar við klæðum okkur eftir ráðandi 

kynjaskiptingu.“
18

 Klæðnaður kvenna gengur mjög oft út á að sýna kvenleika 

þeirra, þær eiga að vera kynþokkafullar, sýna línurnar og reyna að líkjast 

hinni fullkomnu konu sem mest en eru á sama tíma líklegri til að verða fyrir 

aðkasti fyrir klæðnað sinn ef hann þykir of kynæsandi.
19

 

 Klæðnaður karlmanna hefur orðið meira tilraunakenndur síðustu 

áratugi en frá níunda áratugnum hefur verið meiri slaki á því hverju karlar 

                                                 
17 Entwistle, 2000, bls. 141. 

18 Entwislte, 2000, bls. 144. 

19 Entwistle, 2000, bls. 149. 



 
14 

klæðast.
20

 Jakkaföt eru enn ráðandi á vinnustaðnum en meiri möguleikar í 

sniðum, efnum og litum virðast vera til nú fyrir karlmenn að velja úr. Aðal 

áherslan er á notagildi og hreyfanleika og karlmenn hafa ekki sama möguleika 

á að skreyta sig og konur.
21

 Klæðnaður kvenna og útlit þeirra hefur alltaf 

verið meira í sviðsljósinu heldur en klæðnaður og útlit karla, en hvað liggur 

að baki? 

 

                                                 
20 Viðtal við Katrínu M. Káradóttur, tekið 15. nóvember 2013. 

21 Entwistle, 2000, bls. 154. 

3. Tískan og hið karllæga augnaráð 

Caroline Heldman, stjórnmálafræðiprófessor við Occidental háskólann 

í Los Angeles, hélt nýlega fyrirlestur á TED ráðstefnu í San Diego þar sem 

hún fjallaði um það hvernig konur skilgreina sjálfar sig út frá kynferði sínu og 

dæma sig út frá kynþokka sínum („self-objectification“). Hún hefur rannsakað 

þetta atferli og komist að því að konur sem dæma sjálfar sig á þennan hátt eru 

líklegri til þess að vera þunglyndar, líklegri til þess að fá átraskanir, líklegri til 

þess að líða illa með líkama sinn, eru með minna sjálfstraust, fara síður í 

framhaldsnám, eru sífellt að skoða sjálfar sig út frá því sem öðrum kynni að 

þykja og keppa frekar við aðila af sama kyni heldur en af hinu kyninu. Þær 

eru mun meðvitaðri um líkama sinn og líkamsstöðu heldur en karlar og eyða 

miklum tíma og heilastarfsemi í það hvernig þær líta út og koma fyrir.
22

 

Þessar miklu og flóknu útlits- og hegðunarkröfur geta sem sagt orðið til þess 

að konur hafa minna sjálfstraust heldur en karlar og telja sig þarafleiðandi 

ekki eiga skilið allt sem karlmenn eiga skilið og gera ekki eins miklar kröfur 

til samfélagsins eins og karlar. Þær gætu verið ragar við að trana sér fram, 

ekki þorað að sækja um vinnu sem er óvíst að þær myndu örugglega fá, reyna 

að setja sig ekki í aðstöðu þar sem aðrir geta gagnrýnt þær, gera lítið úr eigin 

verðleikum og kostum og eru ekki jafn duglegar að standa á sínum skoðunum. 

Þessi skortur á sjálfstrausti getur skilað sér í því að mun færri konur eru í 

stjórnunarstöðum og áberandi störfum, konur fá lægri laun en karlar og eru 

almennt minna metnar innan samfélagsins. Störf innan kvennastétta eru mun 

lægra launuð en innan karlastétta og almennt er minna mark tekið á konum. 

 Flóknar óskrifaðar reglur eru um hvað er viðeigandi í kvenfatnaði og 

fari kvenna hverju sinni og heilu sjónvarpsþættirnir eru til sem ganga út á að 

gagnrýna konur sem klæddu sig ekki nógu vel fyrir tilefnið. Oft er hreinlega 

                                                 
22 Caroline Heldman, 2013. 

ráðist á líkama kvenna og útlit þeirra. Tískublöð eru full af greinum sem bera 

nöfn á borð við „8 Things Guys Notice About You Instantly“
23

 og „How to 

Look Hot & Expensive“
24

. Bandaríska sjónvarpsstöðin E! hefur í dágóðan 

tíma sýnt þáttinn „Fashion Police“, þar sem fjórmenningar með mismikla 

reynslu innan tískuheimsins gagnrýna stjörnur sundur og saman fyrir klæðnað 

þeirra
25

 og á sjónvarpsstöðinni TLC voru sýndar þrjár seríur af þættinum 

„What not to Wear“ þar sem venjulegar konur voru teknar fyrir, gagnrýndar 

fyrir klæðaburð sinn og settar í yfirhalningu.
26

 

 Konur eru gagnrýndar fyrir að vera of skreyttar og hafa þannig fallið 

græðginni og sjálfhverfunni að bráð, þær eru gagnrýndar fyrir að vera 

truflandi fyrir karlmenn séu þær klæddar á sérstakan hátt og þær eiga á hættu 

að verða fyrir aðkasti, fordómum og áreiti. Konur þurfa þannig að taka ábyrgð 

á, ekki bara sinni eigin kynferðislegu hegðun heldur kynferðislegri hegðun 

karla líka. Ef konu var nauðgað þegar hún var klædd stuttu pilsi þá var hún að 

„biðja um það“ með klæðnaði sínum og útliti.
27

 Félagslegur þrýstingur hefur 

orðið til þess að konur eru með þaulþjálfaða sjálfsmeðvitund um hvernig þær 

eru klæddar og koma fyrir, sem leiðir til þess að þær eru þeim mun óöruggari 

með sig þar sem þær eru alltaf að dæma sjálfar sig og miða sig við 

fegurðarstaðla samfélagsins.
28

 Heimspekingurinn og kynjafræðingurinn 

Sandra Lee Bartky talaði um að inni í huga flestra kvenna væri karlmaður sem 

dæmir hana. Hún stendur óhulin fyrir augliti hans og upplifir líkama sinn sem 

dæmdan á allan hátt af honum.
29

 Líkami konunnar verður óvinur hennar og 

                                                 
23 Bethany Feitman, 8 Things Guys Notice About You Instantly, heimasíða Cosmopolitan, 2013, sótt  

29. nóvember 2013, http://www.cosmopolitan.com/sex-love/dating-advice/what-guys-notice.  

24 Gayatri Rangachari, How to Look Hot and Expensive, heimasíða Cosmopolitan, 2009, sótt 29.  

nóvember 2013, http://www.cosmopolitan.com/sex-love/dating-advice/what-guys-notice.  

25 Heimasíða Fashion Police, 2013, sótt 1. desember 2013,  

http://uk.eonline.com/shows/fashion_police.  

26 Lanford Beard, What Not To Wear' hosts Stacy London and Clinton Kelly look back on the series' 

 most memorable makeovers, Entertainment Weekly, 2013, sótt 1. desember 2013.  

http://popstyle.ew.com/2013/10/18/what-not-to-wear-stacy-london-clinton-kelly-memorable- 

makeovers/#!30038934. 

27 Entwistle, 2000, bls. 150. 

28 Caroline Heldman, 2013.  

29 Bartky, 2009, bls. 34. 

http://www.cosmopolitan.com/sex-love/dating-advice/what-guys-notice
http://www.cosmopolitan.com/sex-love/dating-advice/what-guys-notice
http://uk.eonline.com/shows/fashion_police
http://popstyle.ew.com/2013/10/18/what-not-to-wear-stacy-london-clinton-kelly-memorable-

hún beitir ýmsum aðferðum, þar á meðal klæðnaði, til þess að hafa hemil á 

honum.
30

 Bartky tekur þessa líkingu frá franska heimspekingnum og 

kenningasmiðnum Michel Foucault sem talaði um alsæið, að fólk almennt 

lagi hegðun sína að reglum samfélagsins af því við vitum í raun aldrei hvort 

verið er að fylgjast með okkur. Við stjórnum þannig hugarfari okkar til þess 

að þóknast alsæinu. Þessi stjórnun er þó mun meiri hjá konum þar sem meiri 

kröfur eru gerðar til þeirra, ekki bara hvað varðar útlit heldur einnig hvað 

varðar hegðun, atferli og persónuleika.
31

  

 Gert er ráð fyrir því að konur noti farða til þess að fegra útlit sitt, 

klæðnað til þess að ýta undir kosti sína og fela galla, ýmis tæki til að gera hár 

sitt ásættanlegt og ýmis efni og tæki til að mýkja húðina og losa hana við öll 

óþarfa hár. Förðunin er auglýst sem einstaklingsmiðuð iðja sem miðar að því 

að sýna persónuleika hverrar konu. Samt er flest förðun alveg eins og lítið um 

persónubundinn mun, í það mesta getur liturinn á augnskugganum eða 

varalitnum verið breytilegur.
32

 Reglulega birtast greinar í tímaritum og á 

internetinu þar sem stillt er upp myndum af konum þar sem þær eru ótilhafðar 

á einni mynd og uppstrílaðar á annarri og lesandinn á að sjá um leið hversu 

ljótar þær eru ómálaðar. Konur gætu jafnvel þurft að svara fyrir sig og verja 

hegðun sína kjósi þær að nota ekki farða. Ég rakst á viðtal í 

Menntaskólatíðindum MR þar sem viðmælandinn, ung stúlka í skólanum, 

talar um ákvörðun sína um að hætta að mála sig og er beðin um að útskýra 

hverju hún sé að reyna að koma á framfæri með athæfi sínu.
33

 Upp vakna  

spurningar um hvort það sé í lagi að náttúrulega fallegar stelpur og konur 

sleppi því að mála sig en ekki þær sem hafa óvenjulegt útlit. En hvað er 

óvenjulegt útlit og náttúruleg fegurð? Er það ekki eitthvað fyrirframákveðið 

líka? 

                                                 
30 Bartky, 2009, bls. 28. 

31 Bartky, 2009, bls. 26-27. 

32 Bartky, 2009, bls. 33. 

33 Menntaskólatíðindi, 2012. 

 Kvenleiki er fyrirbæri sem gert er ráð fyrir að allar konur taki þátt í að 

uppfylla og þessi mikla gagnrýni sem þær sæta fyrir útlit sitt og atferli er stór 

þáttur í því að þær eru settar á lægri stall í samfélaginu heldur en karlar.
34

 

Tíska hefur alla tíð verið tengd kvenleika. Konur voru álitnar sjálfselskari, 

barnalegri og gráðugri heldur en karlar svo þær voru kjörin fórnarlömb 

tískunnar.
35

 Það hefur tíðkast gegnum söguna að sýna áhugamálum og iðju 

kvenna lítinn áhuga og þau mál hundsuð sem ómerkileg og tilgangslaus.
36

 

Tíska er þar engin undantekning. 

 Bartky spyr af hverju konur eru ekki allar femínistar. Konur í dag hafa 

mikil tækifæri allt í kringum sig og þó að útlitskröfurnar á þær séu miklar, 

ofbeldi gegn þeim enn algengt og við lifum við þúsunda ára gamalt kynjakerfi 

þá telur hún það ekki nóg til að útskýra samfélagslegan mun kynjanna. Hún 

telur kúgun kvenna fyrst og fremst stafa af tvöföldu stöðlunum sem þær lifa 

við. Ef kona í valdastöðu klæðist karlmannlegri dragt er hún gagnrýnd fyrir að 

vera of íhaldssöm en ef hún sýnir smá brjóstaskoru er hún gagnrýnd fyrir að 

nota útlit sitt til þess að komast áfram.
37 

Bartky talar líka um hræðslu sumra 

kvenna við femínisma, sérstaklega róttækan femínisma. Kvenleiki er það sem 

margar konur nota til að skilgreina sjálfar sig sem einstaklinga og kynverur. 

Hann er mikilvægur og stór hluti af sjálfi margra kvenna og sé hann þurrkaður 

út finnst þeim lítið vera eftir af persónuleika sínum og sjálfsmynd. Einnig 

vilja margir femínistar umbreyta samfélagsmynd okkar og mörgum konum 

kann að finnast það ganga nærri sinni heimsmynd og þeirri ímynd sem þær 

hafa skapað sér í samfélaginu.
38

 

 

                                                 
34 Bartky, 2009, bls. 34. 

35 Entwistle, 2000, bls. 145.  

36 Greta Christina, Fashion is a Feminist Issue, Greta Christina's Blog, 2011, sótt 1. desember 2011,  

http://freethoughtblogs.com/greta/2011/09/02/fashion-is-a-feminist-issue/.  

37  Minh-Ha T. Pham, If the Clothes Fit: A Feminist Takes on Fashion, blogg tímaritsins Ms, 17. 

janúar 2012, sótt 1. desember 2013, http://msmagazine.com/blog/2012/01/17/if-the-clothes-fit-a-

feminist-takes-on-fashion/ 

38 Bartky, 2009, bls. 37-39. 

http://freethoughtblogs.com/greta/2011/09/02/fashion-is-a-feminist-issue/
http://msmagazine.com/blog/2012/01/17/if-the-clothes-fit-a-feminist-takes-on-
http://msmagazine.com/blog/2012/01/17/if-the-clothes-fit-a-feminist-takes-on-

4. Tískan og feminisminn 

 Rithöfundurinn Greta Christina hefur skrifað mikið um femínisma og 

kynjamálefni ásamt mörgu öðru. Hún er femínisti og lesbía og skrifaði árið 

2011 grein um tísku og femínisma þar sem hún segist sjálf hafa mikinn áhuga 

á tísku og gagnrýnir þá sem telja þessa tvo hluti ekki fara saman. Hún segir í 

greininni að tíska sé eina tjáningarformið þar sem konur hafa meiri möguleika 

heldur en karlar. Konur geta leyft sér miklu meira í fatavali, litum, efnum, 

sniðum, skarti og förðun. Þær séu í raun með meiri orðaforða innan tískunnar 

heldur en karlar og geti þess vegna tjáð sig meira með henni
39

. Hún bendir 

samt sem áður á tengsl tísku og kúgunnar kvenna: 

Fashion is one of the very few forms of expression in which women have more 

freedom than men. And I don't think it's an accident that it's typically seen as 

shallow, trivial and vain. It is the height of irony that women are valued for our 

looks, encouraged to make ourselves beautiful and ornamental... and are then 

derided as shallow and vain for doing so. And it's a subtle but definite form of 

sexism to take one of the few forms of expression where women have more 

freedom, and treat it as a form of expression that's inherently superficial and 

trivial. Like it or not, fashion and style are primarily a women's art form. And I 

think it gets treated as trivial because women get treated as trivial.
40

 

 Greta Christina gagnrýnir einnig þá skoðun sem margir hallast að, að 

konur klæði sig mestmegnis upp fyrir karla, hún telur konur miklu frekar 

klæða sig upp fyrir aðrar konur sem skilja hvað þær vilja tjá með klæðnaði 

sínum. Konur hugsi mikið um það hvernig aðrar konur eru klæddar og hvað 

þær eru að tjá með klæðnaði sínum. Hún telur það í raun vera mikla 

karlrembu að halda að konur klæði sig upp fyrir karlmenn og að þeir sem telji 

                                                 
39

  Greta Christina, 2011. 

40 Greta Christina, 2011. 

þær konur sem hugsa mikið um tísku og klæðnað sinn og framkomu vera 

grunnhyggnar og barnalegar, séu í raun að tala fyrir misrétti kynjanna.
41

 

 Konur klæða sig í föt sem standa þeim til boða og það sem er í boði 

gerir oftar en ekki út á kvenleika. Lisa Wade, sem er doktor í mannfræði, lýsti 

þessari klemmu svona: 

On the one hand, women are making individual choices. They are not complete 

dupes of the system.  They are architects of their own lives.   On the other 

hand, those individual choices are being made within a system.  The system 

sets up the pros and cons, the rewards and punishments, the paths to success 

and the pitfalls that lead to failure... No individual choices change that reality.
42

 
 

Konur eru þannig að skapa sína ímynd í samfélaginu og eru ekkert 

endilega að reyna að vera kynþokkafullar en sá fatnaður sem þeim stendur til 

boða er það oft. Það eru ekki allar konur sem hafa þann möguleika (eða 

áhuga) á því að búa til sín eigin föt og nýta sér í staðinn það sem er í boði. Ef 

þú teiknar mynd með allskonar mismunandi bleikum pennum þá verður hún 

samt alltaf bleik. 

 Það eru ekki allir sammála því að konur klæði sig fyrir aðrar konur, í 

athugasemd við grein Gretu Christinu bendir einn lesandi á: 

If, as you assert, women wear fashionable clothes in large part as a dialog with 

other women, why is so much of it so gawd-damned sexy and attractive to 

men? High heels that make the legs and ass look better; form-fitting tops to 

make the breasts more obvious; padded bras to make the breasts more obvious; 

low cut tops to make the breasts more obvious…
43

 
 

Annar greinarhöfundur, Minh-Ha T. Pham, bendir á að: 

If feminists ignore fashion, we are ceding our power to influence it. 

Fortunately, history has shown that feminists can, instead, harness fashion and 

use it for our own political purposes.
44

 
 

Það er greinilegt að ef femínistar hafa áhuga á tísku og útliti sínu virðast þeir 

verða að réttlæta þann áhuga fyrir öðrum (og ef til vill sjálfum sér). 

                                                 
41 Greta Christina, 2011. 

42 Lisa Wade, My Two Cents on Feminism and Miley Cyrus, The Society Pages, 2013, sótt 1. 

desember 2013, http://thesocietypages.org/socimages/2013/10/14/my-two-cents-on-feminism-and-

miley-cyrus/.   

43 Ummæli við grein Gretu Christina, 2013. 

44 Minh-Ha T. Pham, 2012. 

http://thesocietypages.org/socimages/2013/10/14/my-two-cents-on-feminism-and-miley-cyrus/
http://thesocietypages.org/socimages/2013/10/14/my-two-cents-on-feminism-and-miley-cyrus/

 Sarah C.E. Riley og Christina Scharff gerðu árið 2012 viðtalsrannsókn 

sem tekur einmitt á þessari klemmu um femínisma og kvenleika. Þær tóku 

viðtal við sjö yfirlýsta breska femínista, konur á þrítugs- og fertugsaldri sem 

lýstu reynslu sinni af því að vera femínistar og gagnrýnar á samfélagið sem 

við búum í, ekki síst útlitsdýrkun fjölmiðla, en gangast á sama tíma við 

fegurðar- og útlitsviðmiðum þess, allavega að einhverju leyti. Þær lýstu því 

yfir hvernig þær meðal annars máluðu sig, klæddu sig upp, stunduðu 

líkamsrækt og megrunarkúra til að viðhalda þyngd sinni og fjarlægðu 

líkamshár.
45

   

 Fegrunaraðgerðir, hvort sem þær fela í sér förðun, fatnað sem gerir út á 

líkamsformið og kynþokka, háreyðingu og jafnvel læknisfræðilegar aðgerðir á 

líkamanum miða að því að auka kvenleika kvenna. Femínismi gagnrýnir 

þessar fegrunaraðgerðir. Erfitt er að samræma þessa tvo andstæðu póla og ef 

kona gengst við báðum að einhverju leyti getur það framkallað þá tilfinningu 

að hún sé annað hvort ekki nógu góður femínisti eða ekki nógu góð kona. Það 

kom einnig fram í rannsókninni að ef kona afneitar kvenleika sínum að öllu 

leyti á hún það á hættu að vera útskúfuð úr samfélaginu sem hún býr í þar sem 

hún aðhyllist ekki viðtekin viðmið þess. Þessi klemma, sem er í raun 

þversögn, gæti verið ástæða þess að ungar konur eru ragar við að gangast við 

að kalla sig femínista og berjast í nafni femínisma, þar sem það að vera kona á 

okkar tíma og hugsa um útlitið, tísku og klæðnað sinn samkvæmt því, 

jafnframt því að vera femínisti, gerir það að verkum að þeim getur fundist þær 

hafa persónuleika sem stangast á við sjálfan sig.
46

 

 Þátttakendurnir lýstu því að framkvæma þessar fegrunaraðgerðir sem 

blöndu af því að líða vel með sig, því þær voru þá fallegri samkvæmt stöðlum 

samfélagsins, og því að líða illa, því þær voru að framkvæma nákvæmlega 

það sem þær voru að gagnrýna. Konurnar gátu gagnrýnt aðrar konur og 

                                                 
45 Riley og Scharff, 2013, bls. 213. 

46 Riley og Scharff, 2013, bls. 219. 

samfélagið fyrir það sem það var að gera en þær áttu erfitt með að sættast 

fagurfræðilega við það hvernig þær sjálfar litu út. Ein þeirra gat sæst við 

ákvörðun sína um að gangast við fegurðarviðmiðum með því að gera sér 

meðvitað grein fyrir því að hún tilheyrði þessu samfélagi og gæti ekki valið 

sér neitt annað til að búa í en önnur sagðist hafa ákveðið að hún yrði aldrei 

fullkominn femínisti og gæti þess vegna notað farða.
47 

  

 Höfundar rannsóknarinnar benda á að í okkar einstaklingsmiðaða 

samfélagi getur verið erfitt fyrir konur að koma auga á hversu mikið 

samfélagið pressar sífellt á þær að líta vel út. Litið er á fegrunaraðgerðir sem 

rétt kvenna til að gera það sem þær langar til og líta út eins og þær vilja 

meðan þær eru allar meira og minna steyptar í sama mótið og gagnrýndar 

harðlega ef þær geta ekki, eða vilja ekki, uppfylla fegurðarstaðlana sem 

virðist aldrei vera hægt að ná.
48

    

 Þessi tvípóla tilvera kvenlegu femínistanna gerir það að verkum að 

þeim líður ekki vel með sjálfar sig, hvorki sem konur né sem femínistar. Þær 

fyllast sektarkennd og getur liðið eins og þær séu að svíkja sjálfar sig og 

málstaðinn með því að gangast við kvenleikanum og hefðbundnum 

útlitskröfum. En er kvenleikinn að breytast?  

  

                                                 
47 Riley og Scharff, 2013, bls. 217. 

48 Riley og Scharff, 2013, 208-209. 



 
23 

5. Hvernig er staðan í dag? 

Katrín María Káradóttir, yfirhönnuður Ellu og fagstjóri 

fatahönnunardeildar Listaháskólans lýsir kvenfatatísku í dag sem tvískiptri; 

þær konur sem kaupa sér mikið og ódýrt og vilja mikla hreyfingu á 

fataskápnum og svo þær konur sem kaupa minna, dýrara og vandaðra. Hún 

lýsir líka ákveðinni sexí stemningu og vísunum í klám sem hún telur hafa 

komið fram um síðustu aldamót. Hún telur ódýrari fatnaðinn gera meira út á 

kynþokka kvenna en að það sé ekki algilt því merki á borð við Gucci og 

Diesel notist oft við klámvísanir og „keyri á kynþokkanum“.
49

 Katrín bendir 

einnig á að konur séu farnar að gera miklu meiri kröfur um að fatnaður sé 

þægilegur, praktískur og þjóni þeim. Jafnvel kynþokkafullu fötin sem sumar 

konur klæðast dags daglega séu í rauninni líka þægileg, úr mjúkum efnum og 

teygjanleg. Háhælaðir skór séu meira að segja yfirleitt miklu þægilegri heldur 

en fyrir nokkrum árum síðan.
50

 Hún talar um að margt fólk sé almennt farið 

að sjá í gegnum þessar útlitskröfur og staðla: 

Fólk er að sjá í gegnum þetta. Konur bara nenna þessu ekki, við megum ekkert 

vera að þessu. Og í lok dags… Nei það bara virkar ekki. En fyrir svona special 

occasion og svona, auðvitað verða þetta alltaf óþægilegir skór ... En við sjáum 

á hverjum degi ljósmyndir af flottustu stjörnunum í dag á bara Nike skóm og 

joggingbuxum, það er enginn að nenna þessu.
51

 

 Bartky talar um í grein sinni að eitthvað annað þurfi að koma í staðinn 

fyrir hinn hefðbundna og hamlandi kvenleika. „Einhver nýr stíll í hegðun, 

útliti og klæðnaði kvenna. Eitthvað sem væri ekki hægt að lýsa sem 

karlmannlegu, heldur einhver róttæk og óvænt umbreyting á 

kvenlíkamanum.“
52

 Í þessu samhengi datt mér í hug ungi tískubloggarinn 

                                                 
49 Viðtal við Katrínu M. Káradóttur, tekið 15. nóvember 2013. 

50 Viðtal við Katrínu M. Káradóttur, tekið 15. nóvember 2013. 

51 Viðtal við Katrínu M. Káradóttur, tekið 15. nóvember 2013. 

52 Bartky, 2009, bls. 40.  

Leandra Medine, en hún hefur frá árinu 2010 haldið úti blogginu „The 

Manrepeller“. 

man·re·pell·er1  [mahn-ree-peller] 

–noun 

she who outfits herself in a sartorially 

offensive mode that may result in 

repelling members of the opposite sex. 

Such garments include but are not 

limited to harem pants, boyfriend jeans, 

overalls, shoulder pads, full length 

jumpsuits, jewelry that resembles 

violent weaponry and clogs. 

–verb (used without object),-pell·ing, -

pell·ed. 

to commit the act of repelling men: 

Girl 1: What are you wearing tonight? 

Girl 2: My sweet lime green drop 

crotch utility pants, of course. 

Girl 1: Oh, so we’re man repelling 

tonight? 

*DISCLAIMER: the above 

conversation took place in this room 5 

minutes ago. 

Origin:  
2009-10; < repellius (ptp. of repellia to 

eliminate male attention), equiv. to 

L repel- (s. ofrepellix) unattractive, 

celibate, paris fashion week, M.C. 

Hammer + -repel -ler1 

—Related forms 

man·re·pell·ant, noun
53

 

 

„Manrepelling“, sem gæti verið þýtt sem karlmannafráhrinding, lýsir sér í því 

þegar konur klæða sig á þann hátt að þær kæra sig kollóttar um hvað 

karlmönnum kynni að finnast um klæðnaðinn. Þetta hugtak styður þá 

hugmynd annara, til dæmis Gretu Christinu og Katrínar, að konur klæði sig 

fyrst og fremst upp fyrir aðrar konur.  

                                                 

53  Leandra Medine, The Man Repeller, The Man Repeller, 2010, sótt 29. nóvember 2013. 

 http://www.manrepeller.com/2010/04/what-is-man-repeller.html 

Mynd 3. Leandra Medine að 

störfum við 

karlmannafráhrindingar 

http://dictionary.reference.com/browse/-ate#_blank

 Hugtakið Manrepeller kom fram út frá því að Leandra tengdi skort á 

vonbiðlum við það hvernig hún klæddi sig og fór að rannsaka og skrifa um 

fatnað sem gæti virkað fráhrindandi á karlmenn. En hún er gift í dag og þurfti 

að eigin sögn bara að finna mann sem tæki henni eins og hún er þrátt fyrir 

klæðaburðinn. Maður sem gagnrýndi hana sífellt fyrir það hvernig hún lítur út 

mundi ekki vera verðugur hvort sem er.
54

 

Myndir 4-6. Stella McCartney, Prada og Céline. 

Margir fatahönnuðir í dag ögra viðteknum hugmyndum okkar um 

kvenleikann og hanna fatnað sem gæti vel talist vera fráhrindandi fyrir 

karlmenn. Hönnuðir á borð við Miuccia Prada, Stellu McCartney og Phoebe 

Philo, sem hannar fyrir Céline, hafa verið áberandi undanfarið í þessum 

efnum en þær eiga það allar sameiginlegt að nota beinni línur og víðari snið til 

þess að búa til þægilegri fatnað og hagkvæmari sem konur þurfa ekki að hafa 

áhyggjur af hvernig rassinn á þeim líti út í. Flíkurnar búa til eigin form utan 

um líkamann í stað þess að fylgja formi hans. Þær hanna oft kvenlegar flíkur, 

en aldrei kynæsandi. Japanski hönnuðurinn Rei Kawakubo sagði eitt sinn um 

hönnun sína: „I design clothes for a woman who is not swayed by what her 

                                                 
54 Leandra Medine, 2013, bls. 147-239. 

husband thinks.“
55

 Það er áhugavert að skoða að allir þessir hönnuðir eru 

kvenkyns en það er að sjálfsögðu ekki algilt að karlar hanni kynæsandi 

klæðnað en konur ekki, Donatella Versace gerir til dæmis mikið út á 

kynþokkann í hönnun sinni. En er vandamálið klæðnaðurinn sjálfur eða 

viðhorfið sem við höfum til hans? 

Myndir 7-8. Gucci og Versace. 

Mér finnst að það verði bara að gefa konum soldinn slaka. Ef að kona kemur 

og segir eitthvað merkilegt, þá þarf ekki að fylgja í hverju hún var. Bara þessi 

endalausa umræða... Konur mega eldast og gefum konum aðeins breik með 

þetta. Líka þeim sem langar til að vera sexí. Það hvernig þú tjáir þig til 

umheimsins er mjög persónulegt mál.
56

 
 

Katrín bendir í lokin á að vandamálið liggur hjá okkur öllum, við lesum 

þessar ekkifréttir á netinu af því hvernig þessi og hin lítur út og við það fær 

fréttin meira fylgi og ferlið heldur áfram. Hún segir að við verðum að taka 

meðvitaða ákvörðun um að hætta að smella á þessar fréttir og hætta að taka 

þátt í þessari umræðu. Fólk geri sér ekki grein fyrir því hvað einn 

músarsmellur getur haft mikil áhrif.
57

 

                                                 
55 Refusing Fashion: Rei Kawakubo, Museum of Contemporary Art Detriot, 2008. 

56 Viðtal við Katrínu M. Káradóttur, tekið 15. nóvember 2013. 

57 Viðtal við Katrínu M. Káradóttur, tekið 15. nóvember 2013. 

Lokaorð 

Ég spurði í upphafi ritgerðarinnar að því hvort konur geti kallað sig 

femínista og barist fyrir jafnrétti á sama tíma og þær gangast við kvenleika 

sínum. Það er ljóst að margar konur hafa miklar áhyggjur af kvenleika sínum, 

jafnvel þær sem gagnrýna hann. Sjálfsgagnrýnin virðist vera innbyggð og 

margar konur lifa þannig í eilífum vonbrigðum með eigin líkama og sjálf.
58

 

Stöðugar ásóknir frá auglýsingum og fjölmiðlum bæta ekki úr skák þar sem 

við verðum fyrir árásum þúsunda mynda af hinni fullkomnu konu sem er samt 

ekki til því hún er búin til í stúdíói og tölvu. Greinar í tímaritum segja okkur 

hvernig við eigum að missa aukakílóin, hvernig við eigum að fá sléttan maga, 

lengri augnhár, fullkomna húð, enga bauga og hvernig við eigum að næla 

okkur í hinn fullkomna eiginmann. Konur eru gagnrýndar hvort sem þær eru 

kvenlega eða karlmannlega klæddar en eitt aðal vandamálið virðist vera þessi 

gagnrýni. Þessi stöðugi áhugi fólks á hverju konur klæðast. 

 Það er ljóst að margar mismunandi skoðanir eru um stöðu kvenleikans 

og tísku innan femínisma og innan okkar hversdagslífs en það er greinilegt að 

besta vopnið í baráttunni er ekki endilega það að banna allt sem gerir konu 

kvenlega, heldur að taka því með ákveðnum fyrirvara, vita hvað táknin standa 

fyrir og að konur verði meðvitaðri um klæðnað sinn og hvað þær eru að segja 

með honum. Eins þarf að verða vitundarvakning um það hvernig konur eru 

sýndar í fjölmiðlum, ekki bara í auglýsingum og tímaritum heldur líka í 

bíómyndum, sjónvarpi, tölvuleikjum, bókum og öllum öðrum miðlum. Riley 

og Scharff eru sammála Katrínu um að fjölmiðlalæsi sé mjög mikilvægt og 

mikilvægt að kenna börnum og ungu fólki að vera gagnrýnið á það sem það 

sér. Við þurfum að vera meðvituð um það sem er að gerast og hvaða áhrif það 

hefur á komandi kynslóðir, gagnrýna það sem ekki er nógu gott og hrósa því 

                                                 
58 Bartky, 2009, bls. 34. 

sem vel er gert. Búa til jákvæðar fyrirmyndir og útrýma gömlum og gölluðum 

staðalmyndum. 

 Bartky sóttist eftir nýrri ímynd konunnar, sem væri ekki kvenleg og 

ekki skilgreind út frá kyni sínu og kynþokka. Ég tel Manrepelling vera eitt af 

mörgum skrefum í rétta átt til þess að konur geti stigið út fyrir kvenleikann og 

kröfurnar og klætt sig eins og þær vilja. Eins hafa fatahönnuðir mikinn mátt í 

höndum sér til þess að hafa áhrif á tískuna í dag og endurskilgreina kvenleika 

og kynþokka á forsendum kvenna. Margir hönnuðir eru markvisst að vinna að 

þessu og fleiri eiga vonandi eftir að bætast í hópinn, og þess vegna er 

mikilvægt að fræða unga hönnuði um þessi mál og gera þeim grein fyrir 

hversu mikil áhrif þeir geta haft með hönnun sinni. Það er ljóst að margt þarf 

að koma saman til þess að konur geti klætt sig eins og þær vilja án þess að 

vera gagnrýndar eða að gagnrýna sjálfar sig, en í ljósi þess að margar 

heimildir og greinar sem ég vísa í eru tiltölulega nýjar og mikil umræða er að 

eiga sér stað þá virðist vera vitundarvakning vera í þessum málum og 

framtíðin jákvæð og spennandi. 

